
				이 페이지는 교정 작업을 거쳤습니다
輩但思執外家之勢，貪一時富貴，除六代血脉，擁立太祖子孫中八面不知之物，欲專國權，萬古天地間，豈復有如此劇逆凶賊乎？期欲害吾先親，亦由凶言出矣。

渠輩凶言，擧世皆知之。渠旣凶計，則莫施，凶言，則難掩。始乃自處以士類，主張士論，召募京鄕非文非武、至貧極殘、遊談喜事之徒，財貨以結之，意氣以許之，傾身延攬。彼輩不過鄕曲微賤、怪鬼不逞之徒，何曾見富貴家門庭乎？珍味厚衣款待之，求錢則錢，乞米則米，疾病而參茸，婚喪而金帛，隨處助給，無小吝惜。厥輩忘生忘死，到處交譽，稱之以士類戚里，爲之不避湯火，此真王莽之恭謹下士！此皆龜柱欲攻吾家之計也。

先王每言“奉朝賀，樁置御營廳累萬兩

